
— IN MEMORIAM —

ПРОФЕСОР АБЕ ДИ H KP АСНИКИ
(1926—1979)

На 23 февруари 1979 година во Скопје ненадејно почина профе-
сорот по географи ja Абедин Красниќи, долгогодишен член на Географ­
ското друштво на СР Македонија. Тој е роден во Косовска Митровица,
на 12 декември 1926 година. Основното училиште и три класа гимназија
ги завршил во Скопје каде била преселена и неговата фамилија. Во Га-
ковица ja завршил Учителската школа. Потоа бил наименуван за ди­
ректор на ннжата гимназија во Косовска Митровица, каде истовремено
предавал географија. Во учебната 1948/49 година се запишал како студент
на ПМФ, на Групата за географија на Белградскиот универзитет. Од
Белград се префрлил во Скопје на Филозофскиот факултет, на Групата
за географија, каде во 1952 година и дипломирал.

По диплом ирањето професорот Красниќи бил избран како редовен
професор по географија во Учителската школа ,3еф Луш Марку" во Скоп-
je, а во учебната 1964/65 година бил вработен во Гимназијата „Цветан Ди­
мов" во Скопје, каде наставата по географија ja изведувал на маке­
донски јазик. Со отворагьето на Групата за историја-географија на ал­
бански наставен јазик при Педагошката академија „Климент Охридски"
во Скопје бил избран како прв професор по општа географија и мето­
дика на географијата.

Во текот на триесетгодишната наставничка работа професорот Крас-
ниќи постојано го следел развојот на својата струка, особено дисципли­
ните по општа географија. Посебно треба да се подвлече неговиот инте­
рес за методиката по географија. Како добар методичар добил призна­
ние од своите професори, така што во учебната 1964/65 година бил ментор
на ПМФ — Група за географија. Уште поголемо признание, секако, е
тоа што во летниот семестар 1973/74 година бил ангажиран како хоно­
рарен наставник за методика по географија на ПМФ во Приштина, каде
наставата ja изведувал на албански и српски јазик.

Професорот Красниќи бил и како надворешен соработник на Репуб-
личкиот завод за унапредување на школството во СР Македонија. Не-
колку пати бил избран за член на Управниот одбор на Географското
друштво на СР Македонија, а во еден мандатен период и за секретар
на Друштвото.

Покрај својата напорна наставно - педагошка работа, покојниот
Красниќи објавил струнни трудови, меѓу кои можат да ce издвојат:
„Географијата низ векови", ,Д1ресметување на времето'4, „Планети,44, „Об-
новувањето на Америка", „Географските екскурзии" и др. Наведените
трудови се објавени во „Педагогу" и „Перпарими" во Приштина. Секако,
неговиот најзначаен труд е скриптата по математичка географија со кар­
тографи]а, ко ja ja подготвил за студентите на Педагошката академија.

Во текот на триесетгодишната работа Красниќи секогаш бил тесно
поврзан со младата генерација учители и наставници по географија.
Со својата скромност и ведриот дух стекнал многу голем број познаници.
Со неговата смрт нашата струка изгуби заслужен работник, а Географ­
ското друштво активен член.

Тој ќе остане во трајно сеќавање кај своите ученици, студенти,
колеги и пријатели.

Енѓел Гини.


